
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

(২২)





পিতা তুমি কি কৌশলে, গড়িয়াছ এ সকলে,
রাখিয়াছ ভূমণ্ডলে এ ধরা শোভিতে হে॥

পালিতে এ জীবগণ, কত খাদ্য অগণন,
করিয়াছ হে সৃজন মহিমা ঘুষিতে হে।

এমনি দয়া তোমার, চৌদিকে দেখি প্রচার,
এক মুখে বলা ভার ওহে কৃপাময় হে॥

খুলি হৃদি সিংহাসন, রাখি তব শ্রীচরণ
পূজি সদা সর্ব্বক্ষণ ভক্তি উপহারে হে।


মরি মরি কি আশ্চর্য্য করুণ তোমার,

বলিতে কি পারি তাহা, কি সাধ্য আমার।

অসীম তোমার স্নেহ হয়ে বিস্মরণ

কাটিলাম ওহে প্রভু সমস্ত জীবন।

ভাবিয়া সে পাপ নাথ কাঁপিতেছে কায়,

তুমি না করিলে দয়া নাহিক উপায়।

পাপাত্মার যত দোষ কর হে মোচন,

কর যোড়ে ও চরণে করি নিবেদন।

